
MONOLOGUE SCRIPT - THE JOB BUSINESS PARADOX 

[Different modulations of voice] 

Aap karte kya hain? 

Oh hello, so, what do you do exactly? 

Accha accha… Kya bataya aapne? aap abhi kahaan ho? 

 

[Coming back to basic voice] 

(Small giggle) kitni ajeeb baat hai na? ki yeh saare sawaal hain toh 

kisi insaan yaan individual ke liye, lekin poochne waalon ka 

interest hummesha professional context mein hi hota hai… 

Darah-sal agar ghaur farmaya ho, toh aapne ye zaroor notice kiya 

hoga, ki aaj-kal kaise, zyada-tar introductions sirf naam aur kaam 

ki information takk seemit ho kar reh gaye hain. 

Tum kahaan rehte ho… Kya pasand hai tumhe… XYZ ke baarey mein aapka 

kya khayaal hai… ye sab kuch baad mein aata hai… Sabse pehley – Naam 

aur Kaam! 

Well, naam toh naam hota hai… Nothing official about it… Lekin jab 

baat Kaam par aati hai… bohot interesting twists aur turns leke aati 

hai… 

Toh chaliye kuch “kaam” ki baat karte hain…  

 

Waise toh koi isey karna pasand nahi karta… lekin issey poori 

zindagi bachey rehna bhi equally boring aur difficult dono hai! Aur 

haan bhai, ismein koi toh baat hogi, jo humaare shri Krishn ne bhi 

iski mahima, without chaudhary ke baarey mein Arjun without Kapoor 

se kaha tha… “Karm kiye ja, fal ki chinta matt kar”… Fal ki chinta… 

(Small giggle) Fal ki chintaa ka asli matlab toh sirf vahi jaantey 

hain jo 1000 rupey mein kesar aam ki peti ghar laakar… Per 

centimetre area mein costing calculate kar-kar ke khaatey hain… 

(Small giggle) Jokes apart… professionally speaking, har koi is 

‘kaam’ ko universally do naamo se jaanta hai… JOB aur BIJNESS, as 

the Gurukant Desai calls it.  

So, what exactly is the whole thing around this job! Well job ko 

aksar indian society mein [sad faced expression] bass job samjha 

jata hai… Unless aap Doctor ban kar koi international Hospital mein 

yaan IIT or IIM karke kisi MNC mein job na karte ho… 



Roz subha tiffin pack karvana… Office jaa kar kaam karna aur most of 

the times, bina overtime ka overtime karke koi chusi hui battery ki 

tarah ghar aa ke so jana… Well japan yaan vagaira-vagaira ho… toh 

thoda aur thakne ke baad so jana! And it goes on and on… 

Apni life ke kayi saal isi tarah nikaal dena, aur naya –- khudd ka 

business start karne ke baare mein planning karte rehna… Increment 

ke liye politics aur promotion ke liye buttering… Aur agar galti se 

koi hot new joinee aa gayi… Toh gayi buffalo swimming pool mein…  

That the job life! 

 

Lekin business, voh bhi khudd ka business… Kya kehna… 100% freedom… 

Jab jana hai jaao. Jab aana hai aao… Jo pasand ho usey rakho… jisko 

fire karna hai fire kardo… Almost Heaven. Nahi?  

[Sad transition of expressions] 

Maine bhi yahi soch kar, badey form mein aake apni job ko goodbye 

karke apna business shuru kiya tha… Lekin jab khud karke dekha… 

Scene toh total bawandar nikla! 

Jo araam waale sofey ke sapne dekhe the… Usi sofey ki price sun kar… 

Simple plastic chairs install karvaani padi.. Voh bhi ghar se laayi 

hui. Mom aaj takk mujhe apni serials dekhtey wakt unki voh signature 

smile ke saath kehti hai… “Bada business karna tha… Karo business!” 

Sexy secretary rakh-ke romantic time ke khayaal toh dur… Abhi ek hi 

commerce graduate se HR/Admin aur personal secretary ka kaam karvana 

pad raha hai! Sachh mein. Kabhi kabhi ye BJP ki “Chalo kaam karein” 

ad ko dekh kar aisa TV fodd dene ka mann karta hai… Kambakhtt ye 

business, OLX par bhi nahi bech sakte! 

 

[Small giggle] 

Kabhi kabhi mere dil mein fir voh purana khayaal aata hai… Aaj job 

hoti to ye hota… Job hoti toh wogh hota… Sala ye gurubhai ki speech 

ne zindagi ki beep kar dali hai. 

Fark sirf itna hai… ki pehle mein sirf mere boss se pareshan tha, 

aur abb mein, poori duniya se pareshaan hun! 

 

[Emotional feel] 

Poori zindagi dad ko 9 to 5 job karke… Kisi tarah ghar ko sambhaalte 

dekha aur mann hi mann ye soocha ki saala mujhe aisi ghatiya zindagi 

toh definitely nahi jeeni… Khud ka business karke bindaas jeena hai! 



Ironically, is duniya mein job ke wandhey to itney hain ki Apple ke 

maalik ne bhi apni sirname mein Jobs rakha tha… Aur Microsoft ke 

founder ne bhi apni sirname mein naukri ke gates khuley rakkhey huve 

they…  

Mein ye kehne ki koshish nahi kar raha ki business bura hai aur job 

achha… actually what I realize is… ke garden ki grass, biwi aur 

haath mein aayi naukri… hummesha padosi ki hi zyaada achhi dikhti 

hai… However reality is quite different. 

 

Mein itni impatient aur desperate generation ko belong karta hun ki 

jisey failure ko bardasht karna toh dur… Reality ko face karne ki 

aadat bhi nahi hai… Jo poora time hey whats up… aur Lol whatsapp 

mein se bahar bhi dekhna pasand nahi karte… 

 

Kitni paradoxical baat hai… job ki ghutan humein business karne ke 

sapne dikhaa kar sone nahi deti… aur business karte wakt ka stress 

aur tension bhi humein insomnia ka patient bana deta hai. Basically, 

neend ka haram hona to guaranteed hai… fark hai, to bus itna ki job 

mein sotey wakt hum apne boss ko gaali de kar sotey hain aur 

business mein hum apni kismet ko! 

 

In totality… Main sirf choti si baat keh kar conclude karna 

chahunga, ki every job is a personal business aur harrek business ek 

personal job hi hai… Paise dono mein hai bhi aur nahi bhi… Lekin 

apne pair ko failate wakt zara apni bed sheet ki size check kar 

lena… varna bohot machharr katenge! 


